
Ruta da Prata 

Toño Núñez e Xoán Carlos García Porral 

 

Segundo libro da colección Os Balbinos, con 

ilustración a toda cor e encadernado en tapa 

dura. En tres idiomas: Galego, castelán e 

inglés. 

 

Somos a familia dos Balbinos, Lúa e Bal e 

os nosos pais Lena e Lino, e estamos 

percorrendo as distintas Rutas do Camiño ata 

Santiago de Compostela nos tramos que 

corresponden a Galicia, e todas as nosas 

aventuras contámolas nos nosos libros.  

 

Tras a fermosa experiencia do Camiño 

Francés, a familia dos Balbinos decidimos 

facer unha nova peregrinaxe a Compostela, 

desta vez pola Ruta da Prata, na variante do 

Camiño Sanabrés. 

 

Ollamos elementos fermosos do noso 

patrimonio, escoitamos historias e lendas 

engaiolantes, e coñecemos persoas que 

desbordaban amabilidade en cada un dos 

concellos polos que pasamos: A Mezquita, A 

Gudiña, Castrelo do Val, Laza, Vilar do 

Barrio, Xunqueira de Ambía, Taboadela, San 

Cibrao das Viñas, Ourense, Vilamarín, Cea, 

Piñor, Dozón, Lalín, Silleda, Vedra, 

Boqueixón e Santiago. 

O cemiterio. A néboa 

Manuel López Rodríguez 

 

Poemario gañador da XXVI edición do Premio 

de Poesía Avelina Valladares. 

Dividido en tres partes, “O cemiterio. A néboa” 

destaca pola súa orixinalidade, xa que a súa 

parte principal está feita polo sistema de 

escolle a túa propia aventura, na que os poemas 

permítenlle ao lector escoller o camiño que 

quere seguir. O traballo, ambientado nun 

cemiterio, lembra figuras ilustres que xa 

morreron dirixíndose con frecuencia ao 

receptor e empregando figuras metapoéticas. 

 

Paisaxes de pan 

Ánxela Gracián 

 

"Paisaxes de pan" é unha autobiografía poética 

coa que autora regresa á súa infancia rural, tan 

paradisíaca como elexíaca, recuperada aquí 

como lugar de resistencia. Coa memoria como 

liña condutora, a aldea e a casa recíbena de 

novo porque, como dicía Baudelaire, “no fondo 

todos estamos determinados pola nenez”. 

NPG GaZeta 

 

A poesía de base é o movemento cultural 

cidadá composto por agrupacións poéticas 

que apoian e difunden a poesía, unindo a 

diferentes creatividades coa característica da 

convivencia harmoniosa de estéticas, estilos 

e temáticas diferentes. Así, para unhas a 

poesía é instrumento para denunciar 

situacións de marxinación e inxustiza, na 

búsqueda da defensa da parte máis débil do 

tecido social, para outras é ferramenta para 

concienciar á sociedade sobre a realidade 

que nos toca vivir propoñendo escenarios 

alternativos, noutros casos, como canle para 

expresión da creatividade meramente 

simbólica, intima e persoal ou de crise 

existencial. 

Ese é o xérmolo oara crear esta publicación 

de Nova Poesía Guitirica na que se inclúen 

un total de 51 poemas de escritores de 

distintas nacionalidades e idiomas. 

 

Ronca o mar 

María Canosa 

 

Obra gañadora do XV Premio de Poesía 

Avelina Valladares. 

 

Ao lonxe, preto de nós, 

nace a brétema, 

emerxendo coma un volcán 

dende as areas. 


